
Монгол Улсын Их Хурлын 2022 оны хаврын ээлжит чуулганы 

Тогтвортой хөгжлийн зорилгын дэд хорооны 05 дугаар сарын 03-ны өдөр 
/Мягмар гараг/-ийн хуралдааны товч тэмдэглэл
 
Тогтвортой хөгжлийн зорилгын дэд хорооны дарга Х.Булгантуяа ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 7 гишүүнээс 4 гишүүн хүрэлцэн ирж, 57.1 хувийн ирцтэйгээр хуралдаан 13 цаг 00 минутад Төрийн ордны “Их эзэн Чингис хаан” танхимд эхлэв. 
 

Чөлөөтэй: Х.Ганхуяг, Т.Доржханд;

Эмнэлгийн чөлөөтэй: Д.Бат-Эрдэнэ.
 

Нэг.Дэд хорооны тогтоолын төсөл /Зөвлөл байгуулах тухай/ 
 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.
 
Тогтвортой хөгжлийн зорилгын дэд хорооны дарга Х.Булгантуяа тогтоолын төслийг танилцуулав. 
Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

 
Х.Булгантуяа: “Зөвлөл байгуулах тухай” дэд хорооны тогтоолын төслийг батлах санал хураалт явуулъя. 

Зөвшөөрсөн:
 
  3
Татгалзсан:

  1
Бүгд:


  4
75.0 хувийн саналаар тогтоол батлагдлаа.
 
Уг асуудлыг 13 цаг 08 минутад хэлэлцэж дуусав.
 
Дэд хорооны хуралдаанаар 1 асуудал хэлэлцэв.
 
Хуралдаан 9 минут үргэлжилж, 7 гишүүнээс 4 гишүүн хүрэлцэн ирж, 57.1 хувийн ирцтэйгээр 13 цаг 09 минутад өндөрлөв.
 


Тэмдэглэлтэй танилцсан:

2022 ОНЫ ХАВРЫН ЭЭЛЖИТ ЧУУЛГАНЫ

ТОГТВОРТОЙ ХӨГЖЛИЙН ЗОРИЛГЫН ДЭД ХОРООНЫ

05 ДУГААР САРЫН 03-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
Х.Булгантуяа: Тогтвортой хөгжлийн зорилгын дэд хорооны анхны хурлын ирц бүрдсэн байна. 

Нийт 7 гишүүнээс 4 гишүүн ирсэн байна. 57.1 хувийн ирцтэй.

Өнөөдөр ганцхан асуудал хэлэлцэнэ. Зөвлөл байгуулах тухай.

Хэлэлцэх асуудалтай холбоотой асуулт асуух, санал хэлэх хүн байна уу? Байхгүй байна. Баталлаа.

Зөвлөл байгуулах тухай.

Манай Тогтвортой хөгжлийн зорилгын дэд хороо 7 гишүүнтэй. Бид Улсын Их Хурлын хүрээнд төрийн бодлого, шийдвэр, тогтвортой хөгжлийн зорилгын хэрэгжилтийг хангуулах, тусгуулах үүрэгтэй байгуулагдсан байгаа. 

Дэд хороо маань бид 7 гишүүнтэй. Бусад Байнгын хороотой хамтран ажилладаг. 

Энэ хүрээнд Улсын Их Хурлын дарга дэд хороог дэмжиж ажиллах, олон талт зөвлөлийг байгуулах нь зүйтэй юм гэж үзсэн юм. 

Үүнтэй холбоотойгоор бид Монгол Улсад үйл ажиллагаа явуулж байгаа Монгол Улсад тогтвортой хөгжлийг хэрэгжүүлэхэд хамтран ажилладаг олон улсын байгууллагууд, эрдэмтэн судлаачид, хувийн хэвшлийн оролцоог хангасан ийм зөвлөлийг байгуулж байгаа юм. 

Ингээд зөвлөл байгуулах тухай тогтоолын төслийг Та бүхэнд уншиж танилцуулъя. 

Монгол Улсын Их Хурлын тухай хуулийн 28 дугаар зүйлийн 28.4 дэх хэсгийг үндэслэн Тогтвортой хөгжлийн зорилгын дэд хорооноос ТОГТООХ нь: 

1.Тогтвортой хөгжлийн зорилгын төлөвлөлт, санхүүжилт, хэрэгжилтийг эрчимжүүлэх, хяналт-шинжилгээ, үнэлгээний тогтолцоог бэхжүүлэх, Улсын Их Хурлын Тогтвортой хөгжлийн зорилгын дэд хорооны ажлыг дэмжих, тогтвортой хуулийн зорилгод чиглэсэн шийдвэр гаргалтад мэргэжлийн зөвлөмж хүргүүлэх, Улсын Их Хурал, Засгийн газар, хөгжлийн түншүүд, хувийн хэвшил, иргэний нийгмийн байгууллагууд болон эрдэмтэн судлаачдын хамтын ажиллагааг бэхжүүлэх, тогтвортой хөгжлийн зорилго, түүний хэрэгжилт, хүндрэл бэрхшээлийн талаар олон нийтэд түгээх, таниулах үүрэг бүхий Тогтвортой хөгжлийн олон талт зөвлөлийг дараах бүрэлдэхүүнтэйгээр байгуулсугай. 

Зөвлөлийн тэргүүн:

Х.Булгантуяа
Улсын Их Хурлын гишүүн, Тогтвортой хөгжлийн зорилгын дэд хорооны дарга,

Зөвлөлийн гишүүд: 

Б.Жавхлан 
Улсын Их Хурлын гишүүн, Засгийн газрын гишүүн, Сангийн сайд, Эдийн засаг, хөгжлийн яамны сайдын үүргийг түр орлон гүйцэтгэгч,

Энэ тогтвортой хөгжлийн асуудал ер нь Эдийн засаг, хөгжлийн яаманд харьяалагдана. 

Тэгэхээр сайд нь томилогдсоны дараагаар сайд нь орж ирнэ гэсэн үг.
Э.Болормаа



   Монгол Улсын Ерөнхий сайдын зөвлөх,
С.Сюзана
“Шинэ сэргэлтийн бодлогын хурдасгуур төв”-ийн гүйцэтгэх захирал,
Б.Батдаваа
Үндэсний статистикийн хорооны дарга,
Тапан Мишра
Нэгдсэн Үндэстний Байгууллагын Монгол Улс дахь суурин зохицуулагч,
Винод Ахужа
Нэгдсэн Үндэстний Байгууллагагын Хүнс, хөдөө аж ахуйн байгууллагын Монгол Улс дахь суурин төлөөлөгч,
Илейн М.Конкиевич
Нэгдсэн Үндэстний Байгууллагагын Хөгжлийн хөтөлбөрийн Монгол Улс дахь суурин төлөөлөгч, 
Эверисте Коуасси-Комлан
Нэгдсэн Үндэстний Байгууллагагын Хүүхдийн сангийн Монгол Улс дахь суурин төлөөлөгч,
Сергей Диордица
Дэлхийн эрүүл мэндийн байгууллагын Монгол Улс дахь суурин төлөөлөгч,
Ёошимура Токуши
ЖАЙКА-гийн олон улс дахь төлөөлөгчийн газрын ахлах төлөөлөгч,
Триша Төрболд
Азийн сангийн Эдийн засгийн хөтөлбөр хариуцсан захирал, 

Павит Рамачандран
Азийн хөгжлийн банкны Монгол Улс дахь суурин төлөөлөгч, 

Андрей Михнев
Дэлхийн банкны Монгол Улс дахь суурин төлөөлөгч,
С.Баясгалан
Монголын Үндэсний Худалдаа, Аж Үйлдвэрийн Танхимын Ерөнхий нарийн бичгийн дарга,
Ө.Ганзориг
“Менежмент Форум” төрийн бус байгууллагын төлөөлөгч, Мандал санхүүгийн нэгдлийн ТУЗ-ийн дарга,
О.Байгаль
Олон Улсын Эмэгтэйчүүдийн Худалдаа, Аж Үйлдвэрийн танхимын ТУЗ-ын дарга, Монголын Худалдаа, Аж Үйлдвэрийн Танхимын Дэд ерөнхийлөгч, 
Б.Хишигсүрэн
“Хөгжлийн шийдэл” төрийн бус байгууллагын төслийн менежер, 
О.Энхзул
“Эдүкэйтэд Энтерпрайз” ХХК-ийн үүсгэн байгуулагч, Нийгмийн инновацийн судлаач, зөвлөх,
Э.Номиндарь
“Тогтвортой санхүүжилтийн холбоо”-ны гүйцэтгэх захирал,
Ж.Батхуяг
Доктор, Санхүү, эдийн засгийн их сургуулийн ахисан түвшний судалгаа сургалт хариуцсан проректор,
Б.Энх-Амгалан
Доктор, Монгол Улсын Их Сургуулийн Бизнесийн сургуулийн Санхүүгийн тэнхимийн эрхлэгч, Тогтвортой хөгжлийн хүрээлэнгийн судлаач,
О.Алтансүх
Доктор Монгол Улсын Их Сургуулийн Хэрэглээний шинжлэх ухааны инженерчлэлийн сургуулийн профессор, Тогтвортой хөгжлийн хүрээлэнгийн эрдэмтэн нарийн бичгийн дарга 

гэсэн ийм бүрэлдэхүүнтэйгээр байгуулагдаж байгаа. 

Бүх олон улсын байгууллагууд руу албан ёсоор урилга хүргүүлж, бүгдээрээ дэмжиж хамтран ажиллахаа манай дэд хороотой, Улсын Их Хуралтай хамтран ажиллахаа илэрхийлсэн байгаа. 

2.Тогтвортой хөгжлийн олон талт зөвлөлийн үйл ажиллагааны чиглэл, зорилгод нийцүүлэн тодорхой асуудлыг хариуцан ажиллах дэд бүлэг, дэд ажлын хэсгийг байгуулах, мэргэжил, арга зүйн удирдлагаар хангаж ажиллахыг Зөвлөлийн тэргүүнд зөвшөөрсүгэй гэсэн ийм тогтоолыг Та бүхнээр батлуулахаар хүргүүлж байна. Зөвлөл байгуулах тухай.

Тогтоолтой холбогдуулж асуулт асуух, санал хэлэх гишүүд байна уу? Байхгүй байна. 

Тогтоолын төслийг дэмжье гэдгээр санал хураалт явуулъя. Санал хураалт. 

4-өөс 3. Тогтоолын төсөл дэмжигдлээ. 

Ингээд Тогтвортой хөгжлийн зорилгын дэд хороог дэмжиж ажиллах олон талт хамтын ажиллагааны зөвлөл албан ёсоор байгуулагдлаа. 

Энэ бол Улсын Их Хурал бүх салбарт, одоо хот төлөвлөлт гэхэд сүүлийн үед тогтвортой хөгжил гэж ярьдаг болсон, хөдөө аж ахуй гэхэд тогтвортой хөгжилд нийцсэн гэж ярьдаг болсон. 

Тэгэхээр энэ бүгдэд энэ бодлогын шийдлүүдэд дэмжлэг үзүүлэхээр олон талт хамтын ажиллагааны зөвлөл Монгол Улсад үйл ажиллагаа явуулж байгаа хөгжлийн хамтын ажиллагааны түнш байгууллагууд, эрдэмтэн судлаачид, иргэний нийгмийн байгууллагууд, мөн хувийн хэвшлийн төлөөлөл оролцсон ийм зөвлөл албан ёсоор байгуулагдлаа. 

Ингээд дэд хорооны хурал үүгээр өндөрлөж байна. 

Та бүхэнд нэг зарлал хүргүүлэхэд энэ сарын 17-ны өдөр манай дэд хороо, мөн энэ олон талт зөвлөл хамтран, мөн Байгаль орчин, хүнс, хөдөө аж ахуйн байнгын хороонд байдаг Агаар орчны бохирдлыг бууруулах дэд хороо, мөн Ц.Цэрэнпунцаг гишүүний ахалж байгаа Байгаль орчныг хамгаалах бүлгэм гэж байгуулагдсан. Тэгээд энэ бүлгэм хамтран бид 2017 онд батлагдсан энэ “Агаар орчны бохирдлыг бууруулах үндэсний хөтөлбөр” гэж том хөтөлбөрийг батлаад үүний хэрэгжилтийнхээ араас бид хөөцөлдөх ёстой юм билээ. Улсын Их Хурал. 

Бид төсөв, санхүүг нь баталж өгөөд байдаг. Хэрэгжилт нь ямархуу байна гэдгийн араас нэгдүгээрт энэ хэрэгжилтийг сонсъё. 

Хоёрдугаарт, Сангийн яамнаас тогтвортой хөгжлийг хангах санхүүжилтийн стратегийг боловсруулсан. Удахгүй Улсын Их Хуралд өргөн барих гэж байгаа. Энэ стратегийг бас манай дэд хороо, олон талт зөвлөлд бас хамтран танилцуулж хэлэлцүүлэхээр 05 сарын 17-нд бид энэ хурлыг хийхээр болсон байгаа. Нэгдсэн Үндэстний Байгууллагагатай хамтран. Тэгээд Та бүхэнд бид тусгайлан энэ урилга, хөтөлбөрийг хүргүүлэх болно. 

Ингээд өнөөдрийн хуралдаан өндөрлөлөө. Гишүүддээ баярлалаа.

Бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ 

